
მედიამონიტორინგი22.07.2016
ტელევიზია  
22.07.2016
არხი:	 იმედი
გადაცემა:  ქრონიკა 11:00
საყოველთაო ჯანდაცვის პროგრამის პროგრესი და საერთაშორისო შეფასება. ამ სახელწოდების ღონისძება მიმდინარეობს "ექსპოჯროჯიას" მესამე პავილიონში. ჯანდაცვის მსოფლიო ორგანიზაციისა და მსოფლიო ბანკის ექსპერტებმა პროგრამის ეფექტურობა შეაფასეს და რეკომენდაციებიც შეიმუშავეს. დავით სერგეენკო: "ეს გამოიხატებოდეს იქნება ორი მიმართულებით, განახლება მონაცემთა ბაზების, კერძო დაზღვეულებისა და საყოველთაო ჯანდაცვის მონაწილეების, ეს მნიშვნელოვან თანხებს გამოათავისუფლებს და მიმართული იქნება მთავარი გამოწვევისაკენ". კონფერენციას ესწრება ფინანსთა მინისტრი და ეკონომიკის სამინისტროს წარმომადგენლები.
http://mediamonitoring.ge/mms/includes/video/video.php?id=3786245
--- 

21.07.2016
არხი: 	I არხი
გადაცემა:  მოამბე 20:00
 ქუჩაში მცხოვრები და მომუშავე ბავშვები –პრობლემა, რომელიც წლებია მოუგვარებელი რჩება. საქართველოში არ არსებობს სტატისტიკა. ბოლო კვლევა 2008 წელს არის ჩატარებული იუნისეფის მიერ. მდგომარეობას ართულებს ისიც, რომ ქუჩაში მუშაობისთვის ბავშვები პერიოდულად მეზობელი ქვეყნებიდანაც შემოდიან. გაერო-ს ბავშვთა ფონდი სტატისტიკური კვლევის ჩატარებას წლის ბოლომდე გეგმავს. ერთ-ერთი მთავარი პრობლემის, დოკუმენტაციის არარსებობის გადასაჭრელად კი კანონპროექტი მომზადდა. ბავშვებისთვის დროებითი დოკუმენტები გაიცემა, რის შემდეგაც ისინი სოციალური სერვისების მიღებას შეძლებენ.
http://mediamonitoring.ge/mms/includes/video/video.php?id=3785587
--- 

21.07.2016
არხი:	 პალიტრა ტვ
გადაცემა:  პალიტრა ნიუს 20:00
2016 წლის იავნარ-ივლისში სამკურნალო საშუალებების იმპორტმა მილიარდ 614 მილიონი დოლარი შეადგინა, რაც მთლიანი იმპორტის 34 პროცენტია,. აქედან C ჰეპატიტის მედიკამენტების იმპორტმა მილიარდ 486 მილიონ დოლარს მიაღწია. უმსხვილეს საიმპორტო საშუალებების ჯგუფში მეორე ადგილზე ნავთობის და ნავთობპროდუქტების სასაქონლო ჯგუფი 243 მილიონი დოლარით, რაც მთლიანი იმპორტის 5 პროცენტია.
http://mediamonitoring.ge/mms/includes/video/video.php?id=3785577
--- 

21.07.2016
არხი:	 მაესტრო
გადაცემა:  კონტაქტი რვაზე
 ის რაც სახელმწიფომ აკრძალა, ფარმაცევტების ნაწილმა მალულად ისევ დაუშვეს, ფსიქოტროპული წამლები ურეცეპტოდ იყიდება. მაესტროს მიერ გადაღებული მასალით დასტურდება, რომ ნარკოტიკული და ფსიქოტროპული პრეპარატების შესაძენად კონკრეტულ აფთიაქებში რეცეპტი საჭირო არ არის. ყოველგვარი ზედმეტი კითხვის და შემოწმების გარეშე აფთიაქის თანამშრომელი გაძლევთ იმ მედიკამენტს, რომელსაც მოითხოვთ, სანაცვლოდ მხოლოდ ფულია საჭირო და არა ექიმის დანიშნულება.
http://mediamonitoring.ge/mms/includes/video/video.php?id=3785433
--- 

21.07.2016
არხი:	 ტელეკომპანია იბერია
გადაცემა:   ბიზნესკოდი
დამსაქმებლებს თანამშრომლებთან დადებულ ხელშეკრულებების შინაარსს სახელმწიფო გაუკონტროლებს. დარღვევების შემთხვევაში კომპანიებს ჯარიმები დაეკისრებათ. შესაბამისი კანონპროექტი მომზადებულია და მისი ინიცირება შემოდგომით მოხდება. მონიტორინგის შედეგებს ჯანდაცვის სამინისტრო 2 თვეში გაასაჯაროვებს.
http://mediamonitoring.ge/mms/includes/video/video.php?id=3785366
--- 

21.07.2016
არხი: I არხი
გადაცემა: მოამბე 18:00
 აჭარაში მცხოვრები ფარტენაძეები ოთხი შვილის ოჯახში დაბრუნებას ითხოვენ. სოციალური მომსახურების სააგენტოს გადაწყვეტილებით, გასულ წელს სოციალურად დაუცველი ოჯახიდან არასათანადო საცხოვრებელი პირობების გამო ბავშვები მინდობით აღზრდაში, სხვა ოჯახში გადაიყვანეს. ფარტენაძეები ამტკიცებენ, რომ ერთი წლის განმავლობაში მათ პირობები შექმნეს. სააგენტო განმარტავს, რომ მდგომარეობა ჯერ სპეციალურმა კომისიამ უნდა შეისწავლოს, რასაც დრო სჭირდება.
http://mediamonitoring.ge/mms/includes/video/video.php?id=3785249
--- 

21.07.2016
არხი: იმედი
გადაცემა:    ქრონიკა 14:00
საპენსიო რეფორმის პოლიტიკის დოკუმენტი შემუშავებულია და ის საზოგადოებას დადგენილ ვადებში წარედგინება - ამის შესახებ ვიცე პრემიერმა დიმიტრი ქუმსიშვილმა განაცხადა. ეკონომიკის მინისტრის თქმით, ასევე შედგენილია სამოქმედო გეგმაც. დიმიტრი ქუმსიშვილი იმედოვნებს, რომ შემდეგი მოწვევის პარლამენტი საპენსიო რეფორმისთვის საჭირო ცვლილებებს დაუბრკოლებლად მიიღებს. 
http://mediamonitoring.ge/mms/includes/video/video.php?id=3784624
--- 

21.07.2016
არხი: რუსთავი 2
გადაცემა: კურიერი 15:00 
უხილავი ბავშვები - ამ სახელწოდებით ეროვნულ ბიბლიოთეკაში უსახლკარო და ქუჩაში მომუშავე ბავშვებისთვის საინფორმაციო კამპანია ჩატარდა. ღონისძიების ფარგლებში, მოზარდებმა მოწვეულ სტუმრებთან ერთად ბიბლიოთეკის ეზო მოხატეს. "ქუჩაში მომუშავე ბავშვების პრობლემა დგას ჩვენს წინაშე
http://mediamonitoring.ge/mms/includes/video/video.php?id=3784762
--- 

21.07.2016
არხი:	 ტელეკომპანია აჭარა
გადაცემა:   ახალი ამბები 18:00
4 წლის გიგლა ზაქარაძეს დახმარება სჭირდება. დროის უმოკლეს ვადაში მას სტამბულში 4 320 დოლარის სამედიცინო გამოკვლევა უნდა ჩაუტარდეს, რისი საშუალებაც ოჯახს არ აქვს.
http://mediamonitoring.ge/mms/includes/video/video.php?id=3785355
--- 



ინტერნეტი
22.07.2016	
მედიასაშუალება: http://www.ipress.ge/new/38898-jandacvis-msoflio-organizacia-saqartveloshi-jandacvaze-jibidan-gadakhdebis-tsili-shemcirda

ჯანდაცვის მსოფლიო ორგანიზაცია: საქართველოში ჯანდაცვაზე ჯიბიდან გადახდების წილი შემცირდა
"საყოველთაო ჯანდაცვის პროგრამის პროგრესი და საერთაშორისო შეფასება" - ამ სახელწოდებით შრომის, ჯანმრთელობისა და სოციალური დაცვის სამინისტრო ექსპო-ჯორჯიაში ღონისძიებას მართავს, სადაც ჯანდაცვის მსოფლიო ორგანიზაციისა და მსოფლიო ბანკის ექსპერტების მიერ პროგრამის ეფექტურობის შეფასებას და შემუშავებულ რეკომენდაციებს წარადგენს.  ღონისძიებას ჯანდაცვის მინისტრი, დავით სერგეენკო და ფინანსთა მინისტრი, ნოდარ ხადური ესწრებიან.  ღონისძიებას ასევე ესწრებიან მსოფლიო ბანკის უფროსი ეკონომისტი, აპარნა სომანათჰანი და ჯანდაცვის მსოფლიო ორგანიზაციის ჯანდაცვის ფინანსირების უფროსი სპეციალისტი სარა ტომსონი.  კვლევის შედეგების მიხედვით: გაიზარდა სახელმწიფო ხარჯებით დაფინანსებული სერვისებით მოცვა: 2012 წ. 41% 2015 95%;  შემცირდა ჯანდაცვაზე ჯიბიდან გადახდების წილი: 2012 65% 2014 57%; გაიზარდა ამბულატორიული ვიზიტები ერთ სულზე: 2012 2.3 2015 6.0 ჰოსპიტალიზაცია 100 მოსახლეზე: 2012 11.3 2015 12.0; გაიზარდა ჯანდაცვაზე სახელმწიფო დანახარჯების წილი მშპ-დან: 2012 1.8% 2015 3% მოსახლეობის ფინანსური დაცულობისთვის სამიზნე 4%; გაიზარდა ჯანდაცვაზე დანახარჯები სახელმწიფო ბიუჯეტიდან : 2012 5% 2015 - 7% მოსახლეობის ფინანსური დაცულობისთვის სამიზნე 12%.
--- 

22.07.2016	
მედიასაშუალება: http://www.ipress.ge/new/38900-jandacvis-msoflio-organizacia-jandacvaze-sakhelmtsifo-biujetidan-danakharjebi-gaizarda

ჯანდაცვის მსოფლიო ორგანიზაცია: ჯანდაცვაზე სახელმწიფო ბიუჯეტიდან დანახარჯები გაიზარდა
ჯანდაცვის მსოფლიო ორგანიზაციის ჯანდაცვის ფინანსირების უფროსმა სპეციალისტმა, სარა ტომსონმა და მსოფლიო ბანკის უფროსმა ეკონომისტმა, აპარნა სომანათჰანმა ექსპო-ჯორჯიაში პროგრამის - "საყოველთაო ჯანდაცვის პროგრამის პროგრესი და საერთაშორისო შეფასება", კვლევის შედეგები წარმოადგინეს.  კვლევის შედეგების მიხედვით:  გაიზარდა სახელმწიფო ხარჯებით დაფინანსებული სერვისებით მოცვა: 2012 წ. 41% 2015 95%;  შემცირდა ჯანდაცვაზე ჯიბიდან გადახდების წილი: 2012 65% 2014 57%; გაიზარდა ამბულატორიული ვიზიტები ერთ სულზე: 2012 2.3 2015 6.0 ჰოსპიტალიზაცია 100 მოსახლეზე: 2012 11.3 2015 12.0; გაიზარდა ჯანდაცვაზე სახელმწიფო დანახარჯების წილი მშპ-დან: 2012 1.8% 2015 3% მოსახლეობის ფინანსური დაცულობისთვის სამიზნე 4%; გაიზარდა ჯანდაცვაზე დანახარჯები სახელმწიფო ბიუჯეტიდან : 2012 5% 2015 - 7% მოსახლეობის ფინანსური დაცულობისთვის სამიზნე 12%.  კვლევის შედეგების პრეზენტაციას ასევე ესწრებოდნენ შრომის, ჯანმრთელობისა და სოციალუი დაცვის მინისტრი, დავით სერგეენკო დ ფინანსთა მინისტრი, ნოდარ ხადური. 
--- 

22.07.2016	
მედიასაშუალება: http://www.interpressnews.ge/ge/sazogadoeba/389641-davith-sergeenko-sayovelthao-jandacvis-programa-ar-sheicvleba-da-ar-dabrundeba-miznobriv-jandacvaze.html

დავით სერგეენკო - საყოველთაო ჯანდაცვის პროგრამა არ შეიცვლება და არ დაბრუნდება მიზნობრივ ჯანდაცვაზე
საყოველთაო ჯანდაცვის პროგრამა არ შეიცვლება და არ დაბრუნდება მიზნობრივ ჯანდაცვაზე, - ამის შესახებ ჟურნალისტებს ჯანდაცვის მინისტრმა დავით სერგეენკომ „ექსპო ჯორჯიაში“ განუცხადა, სადაც ჯანდაცვის მსოფლიო ორგანიზაციამ და მსოფლიო ბანკმა ღონისძიება სახელწოდებით „საყოველთაო ჯანდაცვის პროგრამის პროგრესი და საერთაშორისო შეფასება“გამართეს. როგორც ჯანდაცვის მინისტრმა დავით სერგეენკომ აღნიშნა, დღეს არის საშუალება, რომ სამი წლის განმავლობაში ჯანდაცვის მიმართულებით გატარებული რეფორმები ერთიანად შეფასდეს ისეთი ყველაზე უფრო ავტორიტეტული ორგანიზაციების მიერ, როგორიცაა ჯანდაცვის მსოფლიო ორგანიზაცია და მსოფლიო ბანკი.  „მათ აქვთ ძალიან ნათელი, აღქმადი გზავნილები, რომლებიც არის ორი მიმართულებით. პირველი, რომ რეფორმა სწორია და მიმართულება, რომელიც ჯანდაცვის სისტემას აქვს აღებული, სწორია. ძირითადი მაჩვენებლები მნიშვნელოვნად გაუმჯობესებულია. რჩება გამოწვევები, რომელზეც ჩვენ გვექნება ძალიან დეტალური განხილვა“, - განაცხადა დავით სერგეენკომ.  მინისტრმა აღნიშნა, რომ საყოველთაო ჯანდაცვის პროგრამა არ შეიცვლება და არ დაბრუნდება მიზნობრივ ჯანდაცვაზე.  „რეფორმების ცვლილებები მიმართული იქნება იქითკენ, როგორიცაა ჯანდაცვის მსოფლიო ორგანიზაციის პოლიტიკა, რომ არსებული ბიუჯეტის ფარგლებში მოსახლეობამ უფრო მეტი სარგებელი მიიღოს. ეს გამოიხატება ორი მიმართულებით: პირველი - განახლება მოხდება კერძო დაზღვეულებისა და საყოველთაო ჯანდაცვის მონაწილეების ბაზების, რაც მნიშვნელოვან თანხებს გამოათავისუფლებს და მიმართული იქნება მთავარი გამოწვევისკენ როგორიცაა ის მედიკამენტები, რომელიც პაციენტმა მთელი ცხოვრების მანძილზე უნდა სვას ქრონიკული დაავადებების გამო. რაც შეეხება სტაციონარულ კომპონენტს, როდესაც პაციენტი მკურნალობს, მას რა თქმა უნდა, მედიკამენტებს აუნაზღაურებს სახელმწიფო“, - განაცხადა დავით სერგეენკომ.  ღონისძიებას ფინანსთა მინისტრი ნოდარ ხადური, ეკონომიკის სამინისტროს წარმომადგენლები, საერთაშორისო ორგანიზაციების წარმომადგენლები და სამედიცინო საზოგადოება დაესწრო.  ჯანდაცვის მსოფლიო ორგანიზაციისა და მსოფლიო ბანკის მიერ ჩატარებული კვლევის შედეგების მიხედვით, გაიზარდა სახელმწიფო ხარჯებით დაფინანსებული სერვისების არეალი, შემცირდა ჯანდაცვაზე ჯიბიდან გადახდების წილი, გაიზარდა ამბულატორიული ვიზიტები ერთ სულზე და სხვა. კვლევის შედეგების მიხედვით, გაიზარდა სახელმწიფო ხარჯებით დაფინანსებული სერვისების არიალი: 2012 წელს 41% იყო , 2015 წელს - 95% , შემცირდა ჯანდაცვაზე ჯიბიდან გადახდების წილი: 2012 წელს - 65% იყო, 2014- 57%.	
კვირა.ჯი- http://kvira.ge/%E1%83%93%E1%83%90%E1%83%95%E1%83%98%E1%83%97-%E1%83%A1%E1%83%94%E1%83%A0%E1%83%92%E1%83%94%E1%83%94%E1%83%9C%E1%83%99%E1%83%9D-%E1%83%A1%E1%83%90%E1%83%A7%E1%83%9D%E1%83%95%E1%83%94%E1%83%9A-2/

დავით სერგეენკო - გიორგი პაპუაშვილის განცხადება ძალიან საყურადღებო იყო
ჯანდაცვის მინისტრი დავით სერგეენკო მიიჩნევს, რომ საკონსტიტუციო სასამართლოს თავმჯდომარის, გიორგი პაპუაშვილის განცხადება ძალიან საყურადღებო იყო.  როგორც ჯანდაცვის მინისტრმა აღნიშნა, ძალიან მოკლე პერიოდში ამაზე რეაგირება მოახდინა საქართველოს პრემიერ-მინისტრმა. გიორგი კვირიკაშვილი დაუკავშირდა გიორგი პაპუაშვილს და მას შეხვედრა შესთავაზა.  „საკონსტიტუციო სასამართლოს თავმჯდომარის განცხადება, მართლაც ძალიან საყურადღებო იყო. მეც მოვისმინე ეს განცხადება. ასევე საყურადღებოა ის, რომ ძალიან მოკლე პერიოდში პრემიერ-მინისტრმა ამაზე რეაგირება გააკეთა. ის პირადად დაუკავშირდა მას და შესთავაზა შეხვედრა. ისევე, როგორც რამდენადაც ვიცი საქართველოს პრეზიდენტმაც. ვფიქრობ, ასეთი მყისიერი რეაგირება არის გარანტი იმისა, რომ ასეთი პოტენციურად საყურადღებო და შეიძლება საფრთხის შემცველი ინფორმაცია იყოს ბოლომდე და ობიექტურად გამოკვლეული“, - განაცხადა დავით სერგეენკომ.  გუშინ საკონსტიტუციო სასამართლოს თავმჯდომარემ, გიორგი პაპუაშვილმა განაცხადა, რომ საკონსტიტუციო სასამართლოს მოსამართლეებზე ზეწოლა და შანტაჟი ხორციელდება.

ნოდარ ხადური - ჯანდაცვაში ჩვენ ნამდვილად გვაქვს მდგრადი პროგრესი და ამაზე დღეს არავინ დაობს
ჯანდაცვაში ჩვენ ნამდვილად გვაქვს მდგრადი პროგრესი და ამაზე დღეს არავინ დაობს, - ამის შესახებ დღეს ჟურნალისტებს ფინანსთა მინისტრმა, ნოდარ ხადურმა საგამოფენო ცენტრ „ექსპო ჯორჯიაში“ განუცხადა, სადაც ჯანდაცვის მსოფლიო ორგანიზაციისა და მსოფლიო ბანკის კვლევის პრეზენტაცია გაიმართა.  როგორც ნოდარ ხადურმა აღნიშნა, დღევანდელი ღონისძიების სულისკვეთებას კარგად წარმოაჩენს მისი სათაური „საყოველთაო ჯანდაცვის მდგრადი პროგრესი და საერთაშორისო შეფასება“. „ჯანდაცვაში ჩვენ ნამდვილად გვაქვს მდგრადი პროგრესი და ამაზე არავინ დაობს დღეს. თუნდაც ის, რომ ჯანდაცვის მსოფლიო ორგანიზაცია და მსოფლიო ბანკი ამბობენ, რომ საქართველომ ბოლო წლების განმავლობაში უზარმაზარ პროგრესს მიაღწია არის დასაფასებელი, მოსასმენი, თუმცა თავისთავად ცხადია, რომ ეს არ არის სტატიკური მდგომარეობა და ჩვენ, მთავრობამ, ჯანდაცვის წრეებმა ყველაფერი უნდა გავაკეთოთ, რათა ეს პროგრესი იყოს მუდმივი, უმჯობესდებოდეს მუდამ ის სფერო, რომელსაც ასეთი დიდი მნიშვნელობა აქვს თითოეული ადამიანის ცხოვრებისთვის“, - განაცხადა ნოდარ ხადურმა.

დავით სერგეენკო სააფთიაქო ნარკომანიაზე - გამოკვეთილია 20-დან 25-მდე შეუპოვრად არაკანონმორჩილი აფთიაქი
გამოკვეთილია 20-დან 25-მდე შეუპოვრად არაკანონმორჩილი აფთიაქი, - ამის შესახებ ჯანდაცვის მინისტრმა დავით სერგეენკომ ჟურნალისტებს იმ კითხვის საპასუხოდ განუცხადა, რომლის თანახმადაც მარჯანიშვილზე მდებარე აფთიაქი ფსიქოტროპულ მედიკამენტებს რეცეპტის გარეშე გასცემს.  როგორც დავით სერგეენკომ აღნიშნა, სააფთიაქო ნარკომანია სისტემური და მასშტაბური იყო.  „ეს, პირობითად ორ ჯგუფად რომ გავყოთ, იყო საინექციო მედიკამენტები, როდესაც ყიდულობდნენ წამლებს, რომლისგანაც ამზადებდნენ საინექციო ნარკოტიკებს და ეს, ფაქტობრივად, წელშია გადატეხილი. რჩება ტაბლეტირებული ფორმები. გამოკვეთილია 20-დან 25-მდე შეუპოვრად კანონარამორჩილი აფთიაქი, მათზე რამდენიმე ათეულჯერ განხორციელდა ინსპექტირება, თუმცა დაჯარიმებასა და თანამშრომლობაზე ისინი არ მოდიან. ჩვენ გვაქვს კონკრეტული გეგმა, რომ როდესაც ვერანაირად ვერ გავაგებინებთ, მივცეთ კანონს აღსრულების საშუალება, რომ ეს პრობლემა მინიმუმამდე ჩამოვიყვანოთ“, - განაცხადა დავით სერგეენკომ.  მინისტრის თქმით, ჯანდაცვის სამინისტრო არ არის სადამსჯელო ორგანიზაცია და მას შეუძლია აფთიაქს ლიცენზია შეუჩეროს.  „სამწუხაროდ, არსებული კანონმდებლობა ითვალისწინებს იმის შესაძლებლობას, რომ იმავე ადამიანმა ისევ აიღოს ეს ლიცენზია. ჩვენ პარლამენტში წარდგენილი გვაქვს კანონპროექტი და იმედია შემოდგომის სესიაზე მიღებული იქნება, რომელიც ამ შესაძლებლობას შეზღუდავს. თუმცა, ჯანდაცვის სამინისტროს ხელთ არსებობს ასევე მძლავრი ინსტრუმენტები, როგორიცაა მაგალითად, გარკვეული გამოკვეთილი მედიკამენტების ჯგუფს, რომლებიც მსოფლიოში არსად არ გამოიყენება ნარკოტიკული თრობისთვის გარდა საქართველოსი და არაკეთილსინდისიერი აფთიაქარების უმსგავსო ქცევის გამო ჯანდაცვის სამინისტრო ამ ჯგუფს თავის ადგილს მივუჩენთ, რომ მათთან წვდომა შეიზღუდოს“, - განაცხადა დავით სერგეენკომ.
--- 

22.07.2016	
მედიასაშუალება: http://ghn.ge/com/news/view/156834

სერგო ჩიხლაძე: უკან დახევისა და შიშის დრო აღარ არის - საუბარია , სამედიცინო პერსონალისა და პაციენტების გადაუდებელ საჭიროებებზე
უკან დახევისა და შიშის დრო აღარ არის - საუბარია, სამედიცინო პერსონალისა და პაციენტების გადაუდებელ საჭიროებებზე, - ამის შესახებ „ჯი-ეიჩ-ენს“ “სამოქალაქო პლატფორმა-ახალი საქართველოს წევრმა”, ჯანდაცვის პოლიტიკისა და მართვის სპეციალისტმა სერგო ჩიხლაძემ განუცხადა. მისი თქმით, ჯანდაცვის სამინისტროს დავალიანებამ სამედიცინო დაწესებულებებისადმი ყოველგვარ კრიტიკულ ზღვარს გადააჭარბა და 3-4 თვიანი დავალიანებები, ფაქტობრივად, ჩვეულებრივ მოვლენად იქცა. რიგ შემთხვევებში საუბარია კიდევ უფრო ძველ დავალიანებებზეც. „პირად საუბრებში და ერთმანეთთან სამედიცინო დაწესებულებების ხელმძღვანელები ბევრს საუბრობენ ამ თემაზე, თუმცა საჯარო საუბრებს და გამოსვლებს ერიდებიან. ამის მიზეზი არის შიში, შიში იმისა, რომ განაწყენდება მინისტრი ან სამინისტროში მაღალჩინოსანი და საერთოდ აღარ ჩაურიცხავენ ფულს. სამწუხაროა, რომ ამ ყველაზე ჰუმანურ დარგშიც კი შიშმა დაისადგურა და სამედიცინო პერსონალი ვერ საუბრობს იმ სიძნელეებზე და საჭიროებებზე რასაც ისინი განიცდიან. ესეც იმ „გასაოცარი დემოკრატიის“ შედეგია, რასაც ხელისუფლება 4 წლის წინ დაგვპირდა. მე მოვუწოდებ მათ, კლინიკის მენეჯერებს, ექიმებს, ექთნებს, რომ ღიად თქვან და ისაუბრონ თავიანთ პრობლემებზე, რადგანაც წლის ბოლოს მივიღებთ სიტუაციას, როდესაც ადგილი ექნება არა 4-თვიან, არამედ 6-თვიან და მეტ დავალიანებას. საბოლოო ჯამში კი ამ დავალიანების დიდი ნაწილის გასტუმრებაზე სახელმწიფო უარს იტყვის. ასე, რომ უკან დახევის და შიშის დრო აღარ არის. აქ ლაპარაკია უკვე სამედიცინო პერსონალისა და პაციენტების ძირეულ და გადაუდებელ საჭიროებებზე“, - განაცხადა „ჯი-ეიჩ-ენთან“ საუბარში სერგო ჩიხლაძემ და აღნიშნა, რომ განსაკუთრებული საფრთხის ქვეშ არიან საშუალო და მცირე ზომის სამედიცინო დაწესებულებები და მათში მომუშავე პერსონალი. "სახელმწიფოს მხრიდან ფინანსური ვალდებულებების შეუსრულებლობის შემთხვევაში, ამ სამედიცინო დაწესებულებების ფიზიკური არსებობის საკითხი დადგება საერთოდ. „ახალ საქართველოს“ გეგმის მიხედვით, სამედიცინო დაწესებულებები და პერსონალი დროულად, ყოველი თვის ბოლოს მიიღებს ფინანსურ ანაზღაურებას სახელმწიფოსგან, გაწეული მომსახურების შესაბამისად. ჩვენ უკვე დავიწყეთ კონსულტაციები იმ ქვეყნებთან სადაც მსგავსი პრობლემები წარმატებით აღმოიფხვრა და უცხოელი და ჩვენი ექსპერტების დახმარებით ვამზადებთ კონკრეტულ შეთავაზებებს ამ სფეროში“, - განაცხადა ჩიხლაძემ.
---  

22.07.2016	
მედიასაშუალება: http://www.ipress.ge/new/38896-davit-sergeenko-nu-panikoben-siskhli-iyo-da-iqneba-ar-aris-misi-deficiti

დავით სერგეენკო: ნუ პანიკობენ, სისხლი იყო და იქნება, არ არის მისი დეფიციტი
"რაც შეეხება გუშინ გავრცელებულ ინფორმაციას, თითქოს სისხლის დეფიციტია, ხაზგასმით ვაცხადებ, ნუ პანიკობენ. სისხლი იყო და იქნება, არ არის მისი დეფიციტი“,- განაცხადა ჯანდაცვის მინისტრმა, დავით სერგეენკომ "აიპრესთან" საუბრისას. შეგახსენებთ, რომ სოციალურ ქსელში ვრცელდება ინფორმაცია იმის შესახებ, თითქოს დაზარალებულებს ესაჭიროებათ სისხლი დონორებისგან, რასთან დაკავშირებითაც ჩვენ სამტერდიისა და ქუთაისის საავადმყოფოებმა გაგვიცხადეს, რომ აღნიშნული ინფორმაცია სიმართლეს არ შეესაბამება და სისხლის მარაგი აქვთ. აღნიშნულს ჯანდაცვის სამინისტროშიც ადასტურებენ და აცხადებენ, რომ  რომ ამ ღამის განმავლობაში სისხლის მარაგი არის, დახმარება არ ჭირდებათ. საჭიროების შემთხვევაში ისინი თავად შეატყობინებენ შესაბამის წყაროს. ცნობისთვის, გუშინ ქუთაისი-სამტრედიის გზაზე მომხდარი ავტო საგზაო შემთხვევის დროს, 8 ადამიანი დაშავდა. 3 მათგანი დაიღუპა, ხოლო დანარჩენი დაშავებულები სავადმყოფოში გადაიყვანეს. დაშავებულებს შორის იყო მორაგბე მეკო კვირიკაშვილი, რომელმაც მსუბუქი ტრავმა მიიღო.
აიპრეს.ჯი- http://www.ipress.ge/new/38893-sergeenko-qutaisisamtrediis-gzaze-dashavebulebis-janmrtelobistvis-maqsimumi-ketdeba
აიპრეს.ჯი- http://www.ipress.ge/new/38889-qutaisis-da-samtrediis-saavadmyofoebi-khazgasmit-vackhadebt-siskhlis-maragi-gvaqvs
ამბები.ჯი- http://www.ambebi.ge/sazogadoeba/170897-qsiskhlis-yvela-satciro-produqti-adgilzeaq-ras-tsers-davith-sergeenko-mdzime-avariashi-moyolili-moragbeebis-mdgomareobaze.html
--- 

22.07.2016	
მედიასაშუალება: http://www.newposts.ge/?l=G&id=114671-%E1%83%A1%E1%83%94%E1%83%A0%E1%83%92%E1%83%94%E1%83%94%E1%83%9C%E1%83%99%E1%83%9D%2C+%E1%83%9B%E1%83%9D%E1%83%A0%E1%83%92%E1%83%90%E1%83%91%E1%83%94%E1%83%94%E1%83%91%E1%83%98

გადმოიყვანენ თუ არა დაშავებულ მორაგბეებს თბილისში?-ჯანდაცვის მინისტრის კომენტარი
ავტოსაგზაო შემთხვევის შედეგად დაშავებული მორაგბეების თბილისში გადმოყვანის საჭიროება არ დგას. ამის შესახებ ჟურნალისტებს ჯანდაცვის მინისტრმა დავით სერგეენკომ განუცხადა.  მინისტრის ინფორმაციით, არც ერთი სამკურნალო კომპონენტის დეფიციტი არ ყოფილა. „მინდა პირველ რიგში სამძიმარი გამოვუცხადო გარდაცვილების ოჯახის წევრებს, მათ ახლობლებს. რაც შეეხება იმ ადამიანებს, ვინც ახლა მკურნალიბას გადიან, ერთი მათგანის მდგომაროება საშუალო სიმძიმისაა, დანარჩენის მდგომარეობა რჩება მძიმე. სოაციალურ ქსელებში გავრცელებული პანიკის მცდელობები, რომ მობილიზაციას აცხადებნენ სისხლის პროდუქტებზე. გიდასტურებთ, რომ არც ერთ ეტაპზე არც ერთი სამკურნალო კომპონენტის დეფიციტი არ ყოფილა, მათ შორის არც სისხლის პროდუქტების. გვიან ღამით იქ ჩავიდა სპეციალისტების ჯგუფი. ვფიქობ, რომ დილის საათებში იქნება კონსილიუმი და შუადღისთვის გვექნება სამოქმედ გეგმა. რაც შეეხება მათ გადმოყვანას ამის საჭიროება ამ ეტაპზე არ დგას, რადგან სადაც არიან მათ მკურნალობა კალიფიციურად უტარდებათ”, - განაცხადა დავით სერგეენკომ. ქუთაისი-სამტრედიის გზაზე გუშინ მომხდარი ავარიის შედეგად დაშავებული მორაგბის, მერაბ კვირიკაშვილის ჯანმრთელობის მდგომარეობა დასტაბილურდა, გიორგი ლომინაძის კი კვლავ მძიმე რჩება. შეგახსენებთ, რომ რაგბის ეროვნული ნაკრების წევრი მერაბ კვირიკაშვილი და საქართველოს ჩემპიონის, "ლელოს" მორაგბე გიორგი ლომინაძე, ასევე მათი მეუღლეები ავტოავარიის შედეგად დაშავდნენ. ავტოავარია გუშინ, ქუთაისი-სამტრედიის შემოვლით გზაზე მოხდა. ერთმანეთს ორი მსუბუქი ავტომობილი შეეჯახა. შემთხვევას სამი ადამიანი ემსხვერპლა. გარდაცვლილები სავარუდოდ ერთი ოჯახის წევრები არიან. მომხდარზე გამოძიება სატრანსპორტო საშუალების მოძრაობის ან ექსპლუატაციის წესების დარღვევის მუხლით მიმდინარეობს.
ინტერპრესნიუს.ჯი- http://www.interpressnews.ge/ge/sazogadoeba/389639-davith-sergeenko-avariis-shedegad-dashavebul-moragbeebze-arc-erthi-samkurnalo-komponentis-deficiti-ar-aris-math-shoris-arc-siskhlis-produqtebis.html
--- 

22.07.2016	
მედიასაშუალება: http://www.ipress.ge/new/38906-davit-sergeenko-farmaindustriis-tsarmomadgenlebs-veravis-sheashinebt-dakavdit-tqveni-saqmit

სერგეენკო ფარმა-ინდუსტრიის წარმომადგენლებს: ვერავის შეაშინებთ, დაკავდით თქვენი საქმით!
"ძალიან გთხოვთ, დაკავდით თქვენი ფარმა ინდუსტრიით. დაანებეთ თავი ჯანდაცვის სამინისტროს მუშაობის კრიტიკას",- ასე მიმართა ფარმა-ინდუსტრიის წარმომადგენლებს შრომის, ჯანმრთელობისა და სოციალური დაცვის მინისტრმა, დავით სერგეენკომ "საყოველთაო ჯანდაცვის პროგრამის, პროგრესი და საერთაშორისო შეფასება", კვლევის შედეგების პრეზენტაციაზე.  "მე არ მინდა ზედმეტად რიხიანი თქმა გამომივიდეს, შეიძლება, ამ დარბაზში არიან საშუალო კალიბრის, ან მსხვილი ფარმა ინდუსტრიის წარმომადგენლები. შეიძლება, რომელიმე მათგანს აქვს იმის ილუზია, ახალი გავლენების სფერო მოიპოვა და რაღაც შეტევებს განახორციელებს. ძალიან გთხოვთ, დაკავდით თქვენი ფარმა ინდუსტრიით. დაანებეთ თავი ჯანდაცვის სამინისტროს მუშაობის კრიტიკას. თუ რამე შენიშვნები გაქვთ, საგაზეთო სტატიების მაგივრად  მობრძანდით და ღიად განაცხადეთ ამის შესახებ. ეს თქვენ არ გეკადრებათ და ამით ვერავის შეაშინებთ“,- განაცხადა სერგეენკომ.
--- 

22.07.2016	
მედიასაშუალება: http://ww.bpn.ge/finansebi/25151-rogoria-qarthuli-ojakhis-yoveldghiuri-meniu-kvlevis-sagangasho-shedegebi.html?lang=ka-GE

მოსახლეობის უდიდესი ნაწილი სრულფასოვნად ვერ იკვებება
ნუტრიცია ხარისხიანი საკვების დაბალანსებულად მიღების ჩვევაა, რაც თანამედროვე მსოფლიოს მთავარი გამოწვევაა არავინ კამათობს იმაზე, რომ უვნებელი პროდუქტი და ჯანსაღი კვება ჯანმრთელობის და სიცოცხლის ხანგრძლივობის გარანტიაა. განსაკუთრებით მნიშვნელოვანია ახალი თაობის ნუტრიცია. თუ მათი ორგანიზმი სწორად არ გამოიკვება, შეფერხდება განვითარება, რაც მოზარდების გონებრივ შესაძლებლობებზე, ათვისების უნარსა და მათ მომავალზე იმოქმედებს. საქართველოს მოსახლეობას ჯანსაღი კვების შესახებ ინფორმაციაც ნაკლები აქვს. ორგანიზაცია "ოქსფამმა" უკვე რამდენიმე წელია, ევროკავშირის მიერ დაფინანსებული სასურსათო უსაფრთხოების პროექტის განხორციელება დაიწყო, რომლისთვისაც მთავარია ეროვნული სასურსათო უსაფრთხოების სტრატეგიის შექმნა და მცირე ფერმერების მხარდაჭერა... ამ ყველაფრისთვის კი შესასწავლი იყო საქართველოს მოსახლეობის კვების ხარისხის დონე, ამიტომ ანალიზისა და კონსულტაციის ჯგუფის მიერ ჩატარდა კვების ეროვნული კვლევა, რომელსაც ნუტრიციის ექსპერტი თამარ მანჯავიძე ხელმძღვანელობდა. მანჯავიძის თქმით, კვლევისას ოჯახების კვების შესწავლის გარდა, ცალ-ცალკე გაანალიზდა ოჯახის წევრების - ზრდასრული ადამიანებისა და 10-17 წლის ბავშვების, ახალგაზრდების კვების მრავალფეროვნების მდგომარეობა. გამოვლინდა, რომ მოსახლეობის უდიდესი ნაწილი (სოფლად თუ ქალაქში) სრულფასოვნად ვერ იკვებება. პროდუქტის შეძენისას მათთვის ძირითადი კრიტერიუმი ხარისხი და ფასია. უმრავლესობა კითხულობს ეტიკეტს შესასყიდ პროდუქტზე, ინტერესდება ვარგისიანობის ვადით და ფასით. გამოკითხულებიდან ნახევარზე მეტი გარკვეული პროდუქტების ნაკლებობას ასახელებს, ანუ ისინი მათი რაციონიდან გამორიცხულია. ხშირია ხორცის მიუღებლობის ფაქტები, ზოგიერთი ოჯახი ყველა სახის სურსათის ნაკლებობას მთელი წლის განმავლობაში განიცდის. ყველაზე მძიმე თვეებად ასახელებენ თებერვალს, მარტსა და აპრილს. სურსათის დეფიციტის მთავარი მიზეზი ფინანსური ხელმიუწვდომობაა. ყოველი მესამე გამოკითხული ოჯახი აცხადებს, რომ მათ არ აქვთ საკმარისი თანხა სურსათის საყიდლად. კვლევა ავლენს იმას, რომ საქართველოში ყველაზე ხშირად მიირთმევენ შემდეგ კერძებს: შემწვარ კარტოფილს, ლობიოს კერძს, აჯაფსანდალს. ხორციანი კერძები გამოკითხულთათვის შედარებით იშვიათია. მოკლედ, გამოკითხული მოსახლეობის ნახევარი კვების საშუალო მრავალფეროვნებით ხასიათდება. დაბალი და საშუალო მრავალფეროვანი კვების მქონე ოჯახების უმეტესობა იღებს: მარცვლეულს, ზეთს და ბოსტნეულს. ბოსტნეულის მიღების მაღალი წილი შეიძლება იმ ფაქტით აიხსნას, რომ კვლევა ზაფხულში ჩატარდა, როცა ახალი ბოსტნეულის მოხმარება მაღალია. მაგრამ მიუხედავად ზაფხულისა, გამოკითხული ოჯახებიდან ხილს მხოლოდ 46% იღებს, მიზეზი ეკონომიკური ფაქტორია, - ხორცი და ხილი ძვირია. ამ პროდუქტებს სიტემატურად მხოლოდ მაღალშემოსავლიანი ოჯახები მიირთმევენ. ასევე დაბალია რკინით მდიდარი პროდუქტებით ორგანიზმის გაძლიერება და ამის დეფიციტს განსაკუთრებით მარტოხელა პენსიონერების ოჯახები განიცდიან, ძალიან დაბალია რკინით მდიდარი პროდუქტების მოხმარება. სრულწლოვანთა უმეტესობას მიაჩნია, რომ მათი კვება არაჯანსაღია. ზოგს მიაჩნია, რომ ჯანსაღი კვება მხოლოდ ბოსტნეულის მიღებაა. 10-17 წლის ახალგაზრდები ნაკლებ ბოსტნეულს, ზეთს, რძეს და რძის პროდუქტებს იღებენ, ვიდრე სრულწლოვანები. გამოკითხული ბავშვების უმეტესობამ აღნიშნა, რომ კვირაში რამდენჯერმე ჭამენ ტკბილეულს და სვამენ გაზიან უალკოჰოლო სასმელებს. ქალების 50% (ვისაც 100-1000 ლარი აქვთ ყოველთვიური შემოსავალი) მოიხმარს 4 ჯგუფის საკვებს: მარცვლეულს, მცენარეულ და ცხოველურ ცხიმებს, ბოსტნეულს, რძესა და რძის პროდუქტებს, მაშინ, როდესაც ოჯახის დანარჩენი წევრები მოიხმარენ 5 ჯგუფის საკვებს. ხილს და ხორცს მოიხმარს ქალების მხოლოდ ის ჯგუფი, რომელსაც 1000 ლარზე მეტი შემოსავალი აქვთ. მოკლედ, ყოველ მესამე ოჯახს არ აქვს საკმარისი თანხა სურსათის საყიდლად. ამ არც თუ სასიამოვნო და მძიმე სიტუაციის შესაცვლელად საჭიროა, სურსათის უვნებლობისა და კვების ეროვნული პოლიტიკის, ქვეყნის სტრატეგიული გეგმის შემუშავება, რომელიც ყველა პასუხისმგებელი უწყების სერიოზულ მუშაობას გულისხმობს, რომ ეს პრობლემა დაიძლიოს.
--- 

21.07.2016	
მედიასაშუალება: http://epn.ge/?id=28013

ოპიოიდებზე დამოკიდებული პირებისთვის ჩანაცვლებითი მკურნალობის პროგრამების განხორციელების წესი დამტკიცდა
საქართველოს სასჯელაღსრულებისა და პრობაციის მინისტრის კახა კახიშვილისა და საქართველოს შრომის, ჯანმრთელობისა და სოციალური დაცვის მინისტრის დავით სერგეენკოს ერთობლივი ბრძანებით, პატიმრობისა და თავისუფლების აღკვეთის დაწესებულებებში ოპიოიდებზე დამოკიდებული პირებისთვის ჩანაცვლებითი მკურნალობის პროგრამების განხორციელების წესი დამტკიცდა. აღნიშნული პროგრამის ფარგლებში, ნარკოტიკულ ნივთიერებებზე დამოკიდებულ პატიმრებს საშუალება ეძლევათ შესაბამისი მკურნალობით ისარგებლონ. პროგრამაში ჩართვის წინაპირობას ოპიოიდებზე დამოკიდებულების სინდრომის (აქტიური დამოკიდებულება) დიაგნოზი წარმოადგენს, რის სამკურნალოდაც მეთადონის ჰიდროქლორიდი გამოიყენება. ჩანაცვლებითი მკურნალობის განსახორციელებლად, პენიტენციურ დაწესებულებებში დაკომპლექტებულია საექიმო-საკონსულტაციო ჯგუფი, რომელიც მინიმუმ სამი ექიმისგან შედგება. ჯგუფი ბრალდებულის/მსჯავრდებულის მკურნალობის პროცესზეა პასუხისმგებელი. პაციენტი პროგრამაში სწორედ აღნიშნული ჯგუფის გადაწყვეტილებით ერთვება. ამასთან, მკურნალობის რეჟიმს მთლიანად განსაზღვრავს და წარმართავს ექიმი-ნარკოლოგი.
--- 

მედიასაშუალება: http://medianews.ge/ge/dgheidanaragadamdebdaavadebatarisk-faqtorebiskvlevasitskebs/8289

დღეიდან არაგადამდებ დაავადებათა რისკ-ფაქტორების კვლევას იწყებს
ჯანდაცვის სამინისტროს დაავადებათა კონტროლისა და საზოგადოებრივი ჯანმრთელობის ეროვნული ცენტრი არაგადამდებ დაავადებათა რისკ-ფაქტორების კვლევას იწყებს. შესაბამისი განცხადება გუშინ გამართულ ბრიფინგზე დაავადებათა კონტროლისა და საზოგადოებრივი ჯანმრთელობის ეროვნული ცენტრის ხელმძღვანელმა, ამირან გამყრელიძემ გააკეთა. ,,არაგადამდები დაავადებები - გულსისძარღვთა დაავადებები, კიბო, ფილტვის ქრონიკული დაავადებები, დიაბეტი, ტრავმა - არის მსოფლიოში, ევროპაში და საქართველოში სიკვდილიანობისა და სოციალური ტვირთის ყველაზე მთავარი მიზეზი”, - განაცხადა ამირან გამყრელიძემ. მისი თქმით, არაგადამდები დაავადებები არის პრევენცირებადი თუ რისკ-ფაქტორებს მინიმუმამდე დაიყვანენ. ,,მაღალი წნევა, ჭარბი წონა, ნაკლები ფიზიკური აქტივობა, არაჯანსაღი კვება ამ რისკ-ფაქტორების კვლევას აქვს ძალიან დიდი მნიშვნელობა, რადგან ეს დაავადებები თავისთავად არის პრევენცირებადი, ანუ შეიძლება მათი პროფილაქტიკა თუ რისკ-ფაქტორების ადამიანზე მოქმედებას მინიმუმამდე დავიყვანთ”, -აცხადებს გამყრელიძე. მისივე ინფორმაციით, საქართველოში არაგადამდებ დაავადებათა რისკ-ფაქტორების კვლევა შთEPშ-ის მეთოდოლოგიით პირველად 2010 წელს ჩატარდა და მთელი ქვეყნის მასშტაბით ხორციელდება. ,,ამ ეტაპზე გამოკვლეულნი იქნებიან შემთხვევითად შერჩეული 6 000-მდე 18-69 წლის საქართველოს მოქალაქეები”, - განაცხადა ამირან გამყრელიძემ. მისი ინფორმაციით, შთEPშ კვლევა სამეტაპიანია. ,,პირველი ეტაპი არის ინტერვიუირება, რომლის დროსაც სპეციალური კითხვარით ხდება ადამინების გამოკითხვა, შემდგომი ეტაპი გახლავთ ადგილეზე წნევის გაზომვა, სიმაღლის გაზომვა, წელისა და თეძოს გარშემოწერილობის და ა.შ. მესამე ეტაპზე ხდება ლაბორატორიული კვლევა, როდესაც ადამიანს ესაზღვრება სისხლში გლუკოზის, ქოლესტეროლის და შარდში მარილის, კრეტინინისა და კოტინინის მაჩვენებლები”, - განაცხადა ამირან გამყრელიძემ. მისივე თმით, ყველა ეს პროცედურა მოსახლეობისთვის უფასოა.

სახელმწიფო დამსაქმებლებს თანაშრომლებთან დადებული ხელშეკრულებების შინაარსს გაუკონტროლებს
სახელმწიფო კომპანიებს თანაშრომლებთან დადებული ხელშეკრულებების შინაარსს გაუკონტროლებს, დარღვევების აღმოჩენის შემთხვევაში კი კომპანიებს ჯარიმები ემუქრება. აღნიშნულს ჯანდაცვის სამინისტროს, გაერთიანებული პროფკავშირების და დამსაქმებელთა ასოციაციის მიერ მომზადებული „შრომის უსაფრთხოებისა და ჯანმრთელობის დაცვის შესახებ" კანონპროექტი ითვალისწინებს. ჯანდაცვის სამინისტროში აცხადებენ, რომ კანონპროექტი უკვე მომზადებულია და მისი პარლამენტში ინიცირება მიმდინარე წლის შემოდგომისთვის იგეგმება. ჯანდაცვის სამინისტროს შრომისა და დასაქმების დეპარტამენტის ხელმძღვანელი ელზა ჯგერენაია „კომერსანტთან" აცხადებს, რომ სამინისტროს ინიციატივით მიმდინარე წელს შრომის ხელშეკრულებების შესწავლა - ინსპექტირება დაიწყო, რომლის შედეგადაც გასული წელს შექმნილმა შრომის ინსპექციამ 20-მდე სახელმწიფო თუ კერძო კომპანია შეამოწმა. ჯგერენაიას ინფორმაციით, ის, თუ რა შედეგები დადგა მონიტორინგის შემდეგ, დაახლოებით 2 თვეში გასაჯაროვდება. მისი თქმით, ამ დროისთვის, შრომის ინსპექცია ჯანდაცვის სამინისტროსთან ერთად ანგარიშს ამზადებს. მისივე ინფორმაციით, რისი თქმაც ახლაა შესაძლებელი, არის ის, რომ რამდენიმე კომპანიაში კანონიდან სხვადასხვა კუთხით გადახვევები დაფიქსირდა. დამატებითი დეტალების დასახელებისგან ჯგერანაია ამ ეტაპზე თავს იკავებს. როგორც ჯგერანია განმარტავს, შრომის ინსპექცია მომავალი წლიდან კომპანიებში უსაფრთხოების ნორმების დაცვასთან ერთად შრომით ხელშეკრულებების გაფორმებასაც გააკონტროლებს. რაც ყველაზე მთავარია, ეს კომპანიებისთვის სავალდებულო იქნება. დარღვევების აღმოჩენის შემთხვევაში კი ბიზნესს სანქცია დაეკისრება. რა სანქციებზეა საუბარი, ჯგერენაია ამ ეტაპზე არ აკონკრეტებს და ამბობს, რომ ეს თემაც დამუშავების პროცესშია. ხელისუფლების ინიციატივას უარყოფითად აფასებს დამსაქმებელთა ასოციაციის აღმასრულებელი დირექტორი ლაშა ლაბაძე. მისი თქმით, იმის მაგივრად, რომ ბიზნესს მოტივაცია მისცეს, სახელმწიფო მას რეგულაციას უწესებს. მისი შეფასებით, დისკომფორტია, როდესაც სახელმწიფო ორგანო ბიზნეს კომპანიის საბუთებში ჩახედვას იწყებს. მისი განმარტებით, თუ სახელმწიფო ბიზნესს ყველაფერში მონიტორინგს დაუწესებს, ყოველთვის გამოინახება გვერდითი გზები, რომელიც ისევ და ისევ დასაქმებულს და სახელმწიფო დააზარალებს. „უბრალოდ, ყოველთვის უნდა ვიფიქროთ, რომ კონკრეტულ კომპანიებს ასეთი გზებისკენ არ ვუბიძგოთ," - აცხადებს ლაბაძე. ლაბაძე ბიზნესის პოზიციასაც ახმოვანებს და ამბობს, რომ როგორც წესი, ბიზნესი ყოველთვის ერთიან აზრზე არ არის ხოლმე, გამონაკლისი კი არც ამ შემთხვევაშია. მისი მტკიცებით, არის კომპანიები, რომლებსაც საერთაშორისო სტანდარტები აქვთ დანერგილი, თანხებს ხარჯავენ რომ ყველაფერი მოწესრიგებული ჰქონდეთ და არიან მათი კონკურენტები, რომლებსაც ეს ყველაფერი არ აქვთ. მისი შეფასებით, ასევე მნიშვნელოვანია ის, რომ შრომის ინსპექციას არ ეყოფა კადრი ახალი რეგულაციის აღსრულებისთვის, ამიტომ, კარგი იქნებოდა, ჯერ ტექნიკური პირობების ინსპექტირება გამხდარიყო სავალდებულო. ლაბაძე ამბობს, რომ მისი ინფორმაციით, მომავალი წლიდან აღნიშნული კანონი ძალაში შევა. ასევე აღსანიშნავია, რომ კანონში საურავების საკითხიც იქნება ჩადებული. “დასაქმებულთა შრომის უფლებების დაცვის, საწარმოო ტრამვების შემთხვევებისა და პროფესიული დაავადებების შემცირებისა და პრევენციის, შრომის პროდუქტიულობის ზრდის, ეკონომიკური განვითარების ხელშეწყობის მიზნით, სახელმწიფომ მიიღო გადაწყვეტილება, შექმნას მექანიზმი შრომის ნორმების შესრულების საზედამხედველო ორგანოს - შრომის ინსპექციის სახით",- აღნიშნულია ჯანდაცვის სამინისტროს ვებ-გვერდზე გამოქვეყნებულ ინფორმაციაში, რომელიც გასული წლის 18 თებერვლით თარიღდება. სახელმწიფომ შრომის ინსპექცია შექმნა და ბიუჯეტიდან ამისთვის 4 მილიონი ლარიც გამოყო (2015 წელი). 2016 წელს კი ამ მიმართულებით 4 მილიონ 25 ათასი ლარია გამოყოფილი.

კარდიოლოგიური ჯგუფის მედიკამენტების ფასი ივნისის თვეში 33.19%-ით არის შემცირებული
ჯანდაცვის პლატფორმა ახალგაზრდა ფინანსისტთა და ბიზნესმენთა ასოციაციასთან ერთად ფანასკერტელი ფარმა მონიტორის ფარგლებში აგრძელებს კარდიოლოგიური ჯგუფის მედიკამენტების ფასის კვლევას. ორგანიზაციების მიერ 19 დასახელების მედიკამენტის ფასზე დაკვირვების შედეგად დადგინდა, რომ ივნისში, მაისის თვესთან შედარებით კარდიოლოგიური ჯგუფის მედიკამენტების ფასი 33.19%-ით, 9.75 პუნქტით არის შემცირებული. კვლევისას დადგინდა, რომ კარდიოლოგიური ჯგუფის 16 დასახელების მედიკამენტის ღირებულება წინა თვესთან შედარებით შემცირდა, ხოლო სამი მედიკამენტის ფასი უცვლელი დარჩა. კვლევის პერიოდში შესწავლილ იქნა შემდეგი მედიკამენტები, რომლებზეც ფასთა ცვლილებამ მაისისა და ივნისის თვეში ასეთი სურათი მოგვცა: 1. Trimetazidine (Trimetazidine dihydrochloride) / ტრიმეკორი MR 35 მგ მოდიფიცირებული გამოთავისუფლების გარსით დაფარული ტაბლეტი (60ც)- 22.95ლ 2. Amlodipine / ადიპინი 5მგ; (30 ტაბლეტი)- 6.29 ლ 3. Amlodipine / ლიპრიმარი 10მგ; (100 ტაბლეტი); 120.71ლ; 4. Bisoprolol / კონკორი 5მგ (30 ტაბლეტი)- 7.65ლ; 5. Diosmin + Hesperidin / დეტრალექსი 500 მგ (60 ტაბლეტი)-26.75ლ; 6. Enalapril / ბერლიპრილი 5მგ (30 ტაბლეტი)- 3.49ლ; 7. Perindopril arginine / პრესტარიუმი 5მგ (30 ტაბლეტი)-17.29ლ; 8. Perindopril Arginine + Indapamide / ნოლიპრელი არგინინი (2.5 მგ+0.625 მგ;30 ტაბლეტი)-18.20ლ; 9. Perindopril Arginine + Indapamide / ნოლიპრელი ფორტე არგინინი 5 მგ+1.25მგ 30 ტაბლეტი; -26.40ლ; 10. Rosuvastatin / კრესტორი ( 10მგ; 28 ტაბლეტი)-44.98 ლ 11. Valsartan / ვალტანი (80 მგ; 14 ტაბლეტი)- 10.37ლ 12. Valsartan + amlodipine / ექსფორჯი (10მგ+160 მგ)-27.03 ლ 13. Valsartan + hydrochlorothiazide / კო–ვალტანი (80 მგ+12.5 მგ; 14 ტაბლეტი)-10.20ლ; 14. Clopidogrel / პლავიქსი (75მგ;28 )-26.35ლ 15. Perindopril Arginine + Amlodipine / პრესტარიუმი კომბი არგინინით (5MG+5MG, 30 ტაბლეტი)-26.95ლ 16. Valsartan / დიოვანი (160 MG, 14 ტაბლეტი)-11.90ლ ფასი არ შეცვლილა შემდეგ პრეპარატებზე: 1. Trimethazidine / პრედუქტალი (MR 35მგ,60 ტაბლეტი) - 27.80ლ 2. Trimetazidine / პრედუქტალი MR (35მგ მოდიფიცირებული გამოთავისუფლების შემოგარსული,60 ტაბლეტი) -22.80ლ 3. Indapamide / არიფონ რეტარდი (1.5მგ, 30 ტაბლეტი)-18.51ლ ჯანდაცვის პლატფორმა და აფბა კვლავ აგრძელებს სხვადასხვა ჯგუფებში შემავალი მედიკამენტების ღირებულებისა და ფარმაცევტულ ბაზარზე წამლის ფასის ზრდა-კლების გამოკვეთილი ტენდენციის შესწავლას. შეგახსენებთ, რომ მაღალი საზოგადოებრივი ინტერესისა და ქვეყანაში არსებული სოციალური ფონის გათვალისწინებით, ჯანდაცვის პლატფორმამ და აფბამ მედიკამენტების ბაზარზე ფასების მონიტორინგი ჯერ კიდევ 2016 წლის აგვისტოში დაიწყო. ვინაიდან ფარმაცევტულ ბაზარზე არსებული ფასები მუდმივად არის მსჯელობის საგანი, სწორედ ამიტომ შეიქმნა ეკონომიკური ინდექსი – ,,ფანასკერტელის ინდექსის“ სახელწოდებით. ინდექსი საშუალებას იძლევა, რომ მედიკამენტების ყველაზე მოთხოვნად კონკრეტულ ჯგუფებზე ყოველთვიური დაკვირვების შედეგად ფასთა ცვლილების დინამიკა უფრო გამჭვირვალე და ყველასთვის ხელმისაწვდომი გახადოს.
--- 

21.07.2016	
მედიასაშუალება: http://www.newposts.ge/?l=G&id=114634-%E1%83%AB%E1%83%90%E1%83%9A%E1%83%90%E1%83%93%E1%83%9D%E1%83%91%E1%83%90%2C+%E1%83%A1%E1%83%95%E1%83%98%E1%83%A0%E1%83%A8%E1%83%98

სოფელ სვირში ქალს ოჯახის ხანდაზმულ წევრზე ძალადობაში ამხელენ
გამოცემა "სამხრეთის კარიბჭე" შემზარავ ინფორმაციას ავრცელებს. 
ახალციხეში, სოფელ სვირში, ერთ–ერთი სახლიდან მეზობლებს ქალის გამუდმებული ტირილი ესმით. სოფელში ამბობენ, რომ ამ ოჯახში მცხოვრებ 60 წლის ქალზე, რომელსაც ჯანმრთელობის პრობლემები აქვს, მისი რძალი ძალადობს...
ბოლო ინფორმაციით, სოფელ სვირში ასვლას ხვალ სოციალური მომსახურების სააგენტო აპირებს.
--- 


ბეჭდვითი მედია
_____________________________________________________________________________ 
22.07.2016	
მედიასაშუალება: კომერსანტი

რა ამდიდრებს ქართულ ფარმაცევტულ კომპანიებს და ექიმებს?
კონკურენციის სააგენტომ ფარმაცევტული კომპანიების საქმიანობაში ვერაფერ "საეჭვოს" თავად ვერ მიაგნო, დახურვის პირას მყოფი მცირე აფთიაქების მფლობელებმა გადაწყვიტეს, ჩვენი საშუალებით კონკურენციის სააგენტოსთვის ის სქემა გაშიფრონ, რომელიც ფარმაცევტული ბაზრის ოლიგოპოლიის ერთ-ერთი საფუძველია და მცირე მოთამაშეებს კონკურენციას, პაციენტებს კი არჩევანის უფლებას უზღუდავს. ფარმაცევტული კომპანიებისა და ექიმების თანამშრომლობა კიდევ უფრო გახშირდა რეგიონებში, სადაც ხალხს ინფორმაცია ნაკლები აქვს და არც ექიმების დიდი არჩევანია.
http://mediamonitoring.ge/mms/includes/image.php?id=3786424&name=22.07.2016+-+%E1%83%99%E1%83%9D%E1%83%9B%E1%83%94%E1%83%A0%E1%83%A1%E1%83%90%E1%83%9C%E1%83%A2%E1%83%98&p=1&lang=Ge
---

22.07.2016	
მედიასაშუალება: 	აჭარა

მირზა ქათამაძის ოჯახი დახმარების მოლოდინშია
2015 წლის 15 ნოემბერი საბედისწერო გამოდგა წყალსაყრელი მირზა ქათამაძისთვის - ტყეში სამუშაოდ გასულს უბედურება დაატყდა თავს. იმ დღიდან მოყოლებული, სარეცელსაა მიჯაჭვული. ოჯახის წევრები ტრავმირებულს მზრუნველობას არ აკლებენ, მაგრამ უშედეგოდ. ექიმები მათ მირზას უცხოეთში საოპერაციოდ წაყვანას ურჩევენ, მაგრამ ოჯახს ამისთვის თანხა აღარ დარჩა.
http://mediamonitoring.ge/mms/includes/image.php?id=3786026&name=22.07.2016+-+%E1%83%90%E1%83%AD%E1%83%90%E1%83%A0%E1%83%90&p=1&lang=Ge
--- 

	
